PGPF Lancar Fasa Pertama 'Waqaf Water4Gaza'

KUALA LUMPUR, 10 Ogos (Bernama) -- Fasa pertama projek 'Waqaf Water4Gaza' dilancar
Jumaat dengan penyerahan 500,000 unit botol bersaiz 1.5 liter kepada Gaza.

Penyerahan dilakukan Presiden Yayasan Keamanan Global Perdana (PGPF) Tun Dr Mahathir
Mohamad kepada Imam Besar Gaza Sheikh Omar M.A Fora.

Bercakap kepada pemberita kemudian, Dr Mahathir berkata projek itu adalah cara terbaik
bagi menunjukkan simpati Malaysia terhadap penderitaan yang ditanggung penduduk Gaza.

Projek yang dimulakan PGPF pada Oktober 2010 itu bertujuan menghantar secara simbolik
1.5 juta botol air ke Semenanjung Gaza.

Sementara itu, Sheikh Omar melahirkan penghargaannya kepada rakyat dan kerajaan
Malaysia atas bantuan yang diberi kepada penduduk Gaza.

